
				এই পাতাটির মুদ্রণ সংশোধন করা প্রয়োজন। 
বীথিকা
দেখিতে পেলে না আজো আপনারে উদার আলোকে,— বিশ্বেরে দেখোনি, ভীরু, কোনোদিন বাধাহীন চোখে উচ্চশির করি’ ।
স্বরচিত সঙ্কোচে কাটাও দিন, আত্ম-অপমানে চিত্ত দীপ্তিহীন, তাই পুণ্যহীন। বিকশিত স্থলপদ্ম পবিত্র সে, মুক্ত তার হাসি, পূজায় পেয়েছে স্থান আপনারে সম্পূর্ণ বিকাশি । ছায়াচ্ছন্ন যে-লজ্জায় প্রকাশের দীপ্তি ফেলে মুছি', সত্তার ঘোষণ-বাণী স্তব্ধ করে,
জেনে সে অশুচি ।
উৰ্দ্ধশাখা বনস্পতি যে-ছায়ারে দিয়েছে আশ্রয়
তার সাথে আলোর মিত্রতা,
সমুন্নত সে বিনয় । মাটিতে লুটিছে গুল্ম সৰ্ব্ব অঙ্গ ছায়াপুঞ্জ করি’, তলে গুপ্ত গহবরেতে কাটের নিবাস ।
হে হুন্দরা,
মুক্ত করো অসম্মান, তব অপ্রকাশ আবরণ, হে বন্দিনী, বন্ধনেরে কোরো না কৃত্রিম আভরণ ।

